
AS ORIXES DA AGRICULTURA
E A DOMESTICACION DAS PLANTAS

ORIXES DA ACRICULTURA E DAS PLANTAS
CULTIVADAS

Non hai un acordo xeral entre os
autores acerca das orixes da agricultura
como tal, ainda que esta actividade tan
primordial para a supervivencia huma-
na leva presente na historia da huma-
nidade desde os seus comezos.

Da consideracién inicial das ori-
xes divinas do cultivo das plantas,
segundo algtins pensadores gregos,
pasouse a unha certeza do seu xurdi-
mento puramente humano, probable-
mente como un dos aspectos funda-
mentais da ‘revolucién neolitica’, que
implicou a evolucién do home desde as
actividades de caza e recoleccién 4
préctica sistemdtica da ganderia e a
agricultura. Esta evolucién debeu estar
motivada por diversas circunstancias,
baixo o predominio fundamental da
necesidade de alimento, pero s6 puido
realizarse porque os animais e as plan-
tas que vivian en estado silvestre ou
salvaxe cambiaron xeneticamente
(e, polo tanto, de modo permanente)

debido 6 seu contacto constante coa
especie humana. Obviamente este cam-
bio xenético que o home foi quen de
inducir baseouse no seu cofiecemento
dos propios procesos bioléxicos sobre
0s que trataba de influir, para o seu
propio beneficio. De tédalas maneiras
compre ter presente que a agricultura
non é unha tecnoloxia tnica en si
mesma, senén un conxunto de técnicas
que quizais puideron desenvolverse
independentemente unhas doutras,
durante milenios, ata que a stia conver-
xencia deu paso gradualmente a siste-
mas de produccién que poden cualifi-
carse de agricolas, e nos cales o obxecto
central é o material vexetal, que debeu
sufrir un proceso de domesticacion.

En suma, pode considerarse que
as prdcticas agricolas como tales —tal
vez inicialmente presentes na activida-
de humana dunha maneira en certa
medida accidental— empezaron en
Oriente Préximo contra o IX milenio
a. C. (algo madis tarde en Mesoamérica)
mediante o cultivo de gramineas, base
importante da alimentacion humana,
daquela e agora. De feito, a moenda do

gran de gramineas é una técnica que
pode ter uns 40.000 anos de antigtiida-
de, practicada orixinalmente sobre
plantas silvestres.

Os pasos exactos e sucesivos do
abandono paulatino da recoleccién a
prol do cultivo non se cofiecen con pro-
fundidade, se ben os restos fésiles van
mostrando vexetais, cada vez mais
diferentes dos tipos silvestres, asocia-
dos cos restos humanos, que van sendo
madis urbanos. Entre estes vestixios
abundan cereais e leguminosas de
sementes que presentan facilidade para
a conservacion. Asi, existen algunhas
evidencias como os restos de mazaro-
cas de millo moi primitivas (de pouco
mais de dous centimetros de lonxitude)
encontrados na Bat Cave (Cova do
Morcego) en Novo México (EUA),
cunha antigtiidade de 5600 anos; exis-
ten referencias do cultivo de diversos
tipos de cereais no val do Nilo transmi-
tidas por representacions exipcias, e os
gravados en vasillas andinas amosan o
cultivo de leguminosas, o tarwi, especie
americana de chicharo de raposo. Sen
embargo, non se sabe a penas nada
sobre a primitiva agricultura nas
rexions tropicais himidas, respecto das
que existen razéns para pensar nunha
domesticacién antiga de tubérculos
(hame, mandioca, batata) da que des-
graciadamente non quedan sinais, pois
estes materiais son de dificil conserva-
cioén.

Por ilustrativo, debe facerse notar
que en antigos enterramentos exipcios
se atoparon sementes de diversas for-
mas ou variedades de cereais, o cal pon

de manifesto un coidadoso cofiecemen-
to das diferentes caracteristicas de cada
tipo de variedade obtido por procesos
de seleccion. Obviamente, se o defunto
ia utilizar estas sementes nunha nova
vida, resultarialle conveniente levar
diversos tipos, a falta de sabe-las con-
diciéns en que teria que realiza-lo seu
cultivo.

Asociada coa evolucién da agri-
cultura vai a domesticacién das plan-
tas, proceso ainda hoxe en desenvolve-
mento nalgins casos, que foi obxecto
de intenso estudio, incluso en épocas
(mediados ou finais do século XIX) nas
que os cofiecementos sobre os procesos
evolutivos, e especialmente sobre xené-
tica, eran escasos e imprecisos. Unha
achega, no seu momento interesante,
foi a realizada por De Candolle, quen
asociaba o lugar de orixe dunha espe-
cie agricola coa presencia de formas sil-
vestres semellantes na mesma drea,
criterio este que non satisfixo anos des-
pois a Vavilov, participante en nume-
rosas expediciéns de cardcter agricola e
boténico e autor do mdis consistente
estudio sobre os centros xeograficos de
orixe e diversidade das especies culti-
vadas.

Desde as contribuciéns de Va-
vilov, téndese a considerar que os luga-
res onde hoxe se aprecia a maior diver-
sidade nun cultivo son os seus centros
de orixe e diversificacién. Diversi-
ficacién primaria no caso do lugar de
orixe da especie en cuestion, e diversi-
ficacion secundaria cando a especie de-
senvolve unha plena radiacién de
adaptacion nun lugar diferente do da

sta orixe, e experimenta ali o proceso
de domesticacion.

Pensemos, por exemplo, na
Actinidia; o seu froito é cofiecido
comunmente como kiwi (en realidade
este nome refirese a una marca comer-
cial do froito). Tratase dunha especie
orixinaria dos bosques tépedo-himi-
dos da China, onde desenvolve o seu
hébito rubideiro. Por algunha razén (a
pesar do seu aspecto e cor pouco atrac-
tivos, aparentemente, como froito) inte-
resou especialmente 6s agricultores de
Nova Zelandia, que domesticaron e
diversificaron o cultivo (comercializa-
do como ‘kiwi’, en alusion & ave nacio-
nal neozelandesa) lonxe do lugar de
orixe, continuando o proceso posterior-
mente no sur de Europa.

En todo caso, os efectos da
domesticacion sobre as especies vexe-
tais son de tal magnitude que, en
numerosas ocasiéns, chegan a impedi-
-la posibilidade de propagacion da
especie polos seus propios medios, e
queda completamente vinculada &s
actividades agricolas humanas.

Outro aspecto relevante na evolu-
cién da agricultura, ademais do mate-
rial vexetal, foi a tecnoloxia empregada
para o cultivo. De ai que poidan facer-
se as seguintes consideracions:

1. Agricultura sen metal: América
precolombiana e Oceania. O instru-
mental estd limitado a machados de
pedra para a corta de arbores, mache-
tes de madeira dura e o pao cavador. A
aixada era pouco frecuente e non se
cofiecia a fouce. Nestas condicions tan

Indio hopi sementando millo coa axuda dun pao ca-
vador.

limitadoras, os tinicos medios accesi-
bles eran o bosque e as zonas inunda-
bles (agricultura de inundacién) panta-
nosas ou, pola contra, semidridas. A
forma de traballo permitia prestar
unha atencién individualizada a cada
planta, de onde derivou unha seleccién
intensa que conduciu a unha gran
diversidade de lifias (millo) e especial-
mente de clons (fiame, banano), ata
chegar mesmo & perda de capacidade
de reproduccién sexual. A asociacién
de cultivos no mesmo terreo era —e
contintia sendo— practica habitual, xa
que permitia saca-lo mellor proveito
dun espacio labrado limitado.

2. Agricultura de aixada: Africa
central. Coa aparicion do ferro, a aixa-
da converteuse nunha das ferramentas
fundamentais da practica agricola. En
Africa central, onde este metal se cofie-
cia desde antigo, a aixada foi a ferra-
menta bdsica na preparacién do campo
na maior parte das rexions, polo que
presentaba unha variedade de formas
madis rica ca en calquera outra parte. A
aixada de ferro permitiulles 6s africa-
nos cultivar terreos como a sabana,
onde a profusién de raices fai especial-
mente dificil a cava. A gran variedade
actual dos cultivos africanos é o resul-
tado tanto da diversidade dos utiles
que utilizaban, como dunha reparti-
cién xeogrdfica complexa das plantas
cultivadas, indixenas ou introducidas,
que serven tradicionalmente de base &
alimentacion.

3. A enerxia animal e a mecaniza-
ciéon: drea mediterrdnea e Oriente
Préximo. A agricultura dunha ampla
zona que se estende desde o Medi-
terraneo occidental ata a India e Asia
central caracterizase por unha utiliza-
cién ampla de utensilios de ferro, como
a fouce, e polo emprego estendido da
enerxia animal (para malla, arado,
nora, muifo). Todas estas innovaciéns
afectaron os traballos asociados 4 pro-
ducciéon dun reducido nimero de ce-
reais como trigo e cebada 6 oeste, e
millo mitdo e arroz 6 leste. A produc-
ci6bn de vifio e de aceite nos paises
mediterrdneos, asi como a de azucre na
India, conduciron a outros desenvolve-
mentos mecdnicos mdis localizados
(muifos e presas). Parece que a maioria

destas innovaciéns, incluido o muifio
de auga, corresponden ¢ principio da
era cristid. A partir daquel momento
non se produciron mdis que perfeccio-
namentos relativamente menores e
asistiuse sobre todo & difusion de téeni-
cas locais.

4. A agricultura de Extremo
Oriente. O clima monzodnico, de inver-
nos secos e verans chuviosos, é un ele-
mento que dd unidade agricola a toda
esta zona. Esta unidade, que transcen-
de os gradientes térmicos, permitiu
unha difusién fécil e precoz das plantas
cultivadas en sentido norte-sur. Proba-
blemente o cereal cultivado desde mais
antigo é o millo mitdo, que se esten-
deu desde Manchuria ata as Molucas.
O arroz substitufuno en case todos
estes lugares e mesmo chegou ata mdis
6 norte, no Xapoén (Hokkaido). Pola
contra, o trigo e a cebada, que chegaron
moi cedo 6 norte da China, non experi-
mentaron unha grande expansién. Este
cardcter tropical das agriculturas de
Extremo Oriente vai acompafiado dun
emprego moi acusado da enerxia
humana, que se manifesta en utensi-
lios como a carreta e a aventadora,
dous antiquisimos inventos chine-
ses. No Xapon, o desenvolvemento das
maquinas hidraulicas movidas cos
brazos (ou cos pés) polo home foi
moito madis importante ca en cal-
quera outro lugar. Por outra par-
te, sabese do uso que a China soubo
facer doutro recurso como o esterco,
procedente das propias explotaciéns
agropecuarias. O investimento en tra-
ballo humano por hectdrea cultivada

acada probablemente o seu mdximo
mundial en certos sistemas de agricul-
tura inundada. Féra das zonas exclusi-
vamente dedicadas 6 cultivo do arroz,
varias innovacions importantes permi-
tiron estende-lo emprego da enerxia
animal: o vehiculo de transporte ru-
ral (carreta), o arado de veso (pero sen
coitela nin avantrén, usado na China,
Xapon, Thailandia, Malasia, Xava, etc.)
e a sementadora de varias filas (SO
da India, norte da China). Todas estas
técnicas existian xa nos primeiros sé-
culos da era cristid, pero en certas
rexions non se difundiron ata épocas
recentes.

5. As innovaciéns agricolas no
centro e norte de Europa. Destaca a

chamada revolucién agricola medieval,
que se corresponde cun conxunto de
innovacions; as mdis antigas, afinda que
dificiles de datar, poden situarse na
segunda idade do ferro (La Téne).
Entre elas estdn o arado de rella plana e
cortante, coitela, veso e avantrén, a
grade para sementar 4 manta, a gada-
fia, a trilla e 0o almacenamento dos ce-
reais nos celeiros, a xeneralizacién do
muifio de auga con roda motriz verti-
cal, o enganche do cabalo e o muifio de
vento de eixe horizontal. En particular,
esta era a tinica rexién onde, gracias 6
arado de rodas, se resolveu o problema
do emprego da enerxia animal na cava-
dura dos solos.

Mestura de sementes silvestres, domesticadas e melloradas, de Phaseolus (feixon), cultivadas por agricultores da zona

andina.

DOMESTICACION E EVOLUCION

Enténdese por domesticaciéon o
proceso polo cal os vexetais e animais
se instalan no contorno do home, de-
pendendo en maior ou menor medida
deste para a stia supervivencia, e evo-
lucionando xa que logo de xeito dife-
rente 6 das formas silvestres. Tanto nos
animais coma nas plantas domésticos
produciuse unha evolucién artificial
peculiar (que se superp6n d propia
evolucién por procesos naturais) trala
domesticacién, que a mitdo tivo con-
secuencias mdis drdsticas nas plantas, 6
lles procurar unha productividade e
unhas calidades por veces moi diferen-
tes ds das especies silvestres.

En xeral, a domesticacion e a evo-
lucién, baixo a accién humana, das
especies vexetais cultivadas supofien
diversas modificaciéns anatémicas e
fisiol6xicas:

1. Reduccién da variabilidade
xenética: 6 primitivo agricultor intere-
séballe que os productos que obtifia
das plantas tivesen a maior homoxe-
neidade morfoldxica e fisiol6xica posi-
ble. £ dicir, que as caracteristicas do
froito ou da semente fosen sempre
semellantes, ou que as épocas de se-
menteira e recoleccién non variasen
demasiado, o cal proporcionaba maior
seguridade no subministro de alimen-
to. Isto levou a unha reduccién da base
xenética das especies vexetais actual-
mente cultivadas, tras xeracidons de
domesticacién e posterior seleccién,
baixo a man do home, que seleccionou

aquelas plantas do seu interese e rexei-
tou outras que presentaban en menor
grao as caracteristicas desexadas. Esta
reduccién da base xenética supuxo a
probable perda de xenes que hoxe
poderian ser valiosisimos para a mello-
ra xenética, por exemplo, en relacién
coa resistencia a enfermidades. Por esta
raz6n ainda hoxe se apafian e conser-
van os antepasados silvestres, ou for-
mas silvestres ou primitivas emparen-
tadas coas especies cultivadas, polo seu
posible interese, presente ou futuro,
para a mellora xenética dos cultivos.

2. Xigantismo e incremento da
produccién de biomasa: ainda que non
é hoxe, nalgtns lugares, unha priori-
dade absoluta, é de supofier que, nas
orixes da agricultura, a obtencién de
maiores colleitas fose algo absoluta-
mente prioritario. Por esta razén as
plantas actualmente cultivadas son
moi superiores en rendemento e en xe-
ral de maior tamafio cds especies sil-
vestres emparentadas con elas, coas
cales se supén que comparten ances-
tros comuns.

3. Reduccion da capacidade de
dispersion: para o seu aproveitamento,
0 home agricultor necesitaba apafia-los
froitos e sementes sobre a propia plan-
ta, sen se ver sometidos a un proceso
de dispersion natural que trata de man-
ter ou amplia-la drea de crecemento da
planta. As plantas silvestres adoitan
presentar froitos dehiscentes, que
abren de seu na madureza para espare-
xe-las sementes. Ademais, estas pre-
sentan capacidade suficiente de super-
vivencia para agardaren no chan as

condicions favorables para a sda xer-
minacion, que pode tardar semanas,
meses e ata anos. A reduccién da capa-
cidade de dispersién das sementes foi
fundamental tanto para o seu aprovei-
tamento directo polo home, como para
conseguir unha cantidade de sementes
abonda para mante-la continuidade do
cultivo da especie domesticada. Este
feito levou & incapacidade da maioria
das especies agricolas para dispersa-
rense e sobreviviren polos seus medios
no seu hdbitat, sen a axuda dos coida-
dos que 0 home proporciona as plantas

en forma de labores agricolas e trata-
mentos con agroquimicos.

4. Facilidade de almacenamento e
conservacion: co fin de conservar axei-
tadamente tanto os productos recolli-
dos para a alimentacién humana e ani-
mal, como as sementes para novas
sementeiras, unha prioridade na do-
mesticacién foi mellora-la capacidade
dos froitos e sementes para o seu alma-
cenamento e conservacién en dife-
rentes condiciéns. Esta é unha das
razéns polas cales os cereais, de froito
en cariépside con baixo contido en

Sementes de Phaseolus (feixdn): esauerda: variedade mellorada: centro: forma silvestre: dereita: variedade orimitiva.

A

humidade, e as leguminosas, con
sementes duras de cuberta illante,
foran os principais materiais de partida
da domesticacion e mellora xenética,
polo tanto, soportes histéricos da ali-
mentacion humana.

5. Mellora das calidades: unha
vez que a especie humana da produci-
do cultivos no seu contorno préximo e
controla a sta dispersion, fixa a sta
atencion en calidades de interese espe-
cial, e asi pasase dunha mellora cuanti-
tativa, que trataba de aumenta-la canti-
dade da produccién agricola, a unha
mellora cualitativa, que procura ade-
cuar algunhas caracteristicas particula-
res dun cultivo ds necesidades huma-
nas. Asi, durante moito tempo, o
agricultor é 6 tempo mellorador de plan-
tas, e selecciona por si mesmo as
sementes en cada ciclo de cultivo. S6 en
tempo recente (desde o século XIX) se
profesionaliza a mellora vexetal, e
vaise separando paulatinamente a siia
préctica da agricultura profesional.

CENTROS DE ORIXE E DIVERSIDADE

Os estudios de N. L. Vavilov res-
pecto & diversidade das especies vexe-
tais cultivadas e a stia evolucion, e pos-
teriores investigaciéns anatémicas,
fisioldxicas e xenéticas permitiron esta-
blece-los centros de orixe e diversidade
dalgunhas especies vexetais domesti-
cadas que actualmente conta cun culti-
vo moi estendido (tdboa 1).

Estes centros corresponden a
lugares nos que unha especie foi

domesticada ou introducida posterior-
mente, pero experimentou unha nota-
ble difusién e radiacién adaptada. Asi,
nestes lugares é onde hoxe pode encon-
trarse o maior grao de diversidade
xenética dentro da especie, e asicianse
xeralmente coas madis antigas civiliza-
ciéns humanas, pois o desenvolvemen-
to urbano, como xa se mencionou ante-
riormente, foi evolucionando en
paralelo co progreso do sistema pro-
ductivo agrario.

Vavilov, desde 1917 ata 1940, rea-
lizou numerosas expedicions botdnicas
e agricolas, co fin de estudia-las carac-
teristicas das diferentes variedades de

N. I. Vavilov.

Centros de orixe e diversidade das especies vexetais cultivadas.

CENTRO ESPECIES

1 China S(Trgo, millo mitdo, avea, cebada, soia, froiteiras de 6so, citricos, té, mo-
reira.

I India Arroz, garavanzo, berenxena, cogombro, citricos, pementa.

111 Asia Central Trigos, chicharo, lentella, faba, garavanzo, lifio, cenoria, allo, froiteiras, vide.

v Oriente Préximo | Trigos, centeo, chicharos de raposo, alfalfa, melén, leituga, froitei-
ras, vide.

A" Mediterrdneo Trigos, avea, cebada, leguminosas, oliveira, coles, endivia, esparrago.

VI Abisinico Trigos, sorgo, cebada, leguminosas, cafeeira, plataneiro.

VII Mesoamericano | Millo, feixéns, batata, pemento, algodéns, cacao.

VIII . Sudamericano - a) CHILENQ: millo, tomate, pataca, amorodo.

b) BRASILEIRO: millo, mandioca, cacahuete, caucho, pifia.

Taboa 1. Centros de orixe e diversidade dalgunhas especies cultivadas.

Revista Galega do Ensino-ISSN: 1133-911X- Ntm. 41 - Novembro 2003




446 Antonio M. de Ron

cultivos habituais en cada rexi6n. E de
destacar que, en 1927, viaxou a Espafia
nunha das sdas expedicions, e incluiu
no seu itinerario aquelas zonas
nas cales —ainda hoxe— se atopa a
maior biodiversidade agraria nos culti-
vos, como Galicia, Asturias e o Pais
Vasco.

Na actualidade, os centros de
diversidade dos cultivos seguen sendo
obxecto de grande interese. En efecto,
estas zonas —nas cales se practica
xeralmente unha agricultura tradicio-
nal— son obxectivo prioritario para a
recoleccién de material xenético valio-
so que serd conservado en bancos de
xenes, como recurso natural. Pero, ade-
mais, estes recursos naturais, 0s recur-
sos fitoxenéticos, son a base potencial
para a mellora xenética vexetal, de
hoxe e do futuro, e supofien, polo
tanto, unha seguridade para a alimen-
tacién humana.

